
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রােমিও জুলিএতের উপাখ্যান।
৪০৩


না, নিমন্ত্রিত জ্ঞানে যথোচিত অভ্যর্থনানন্তর কহিলেন আসন পরিগ্রহ পূর্ব্বক এই উৎসবের অবসান পর্যন্ত অবস্থিতি করুন আপনাদের সম্মুখে রূপবতী নর্ত্তকী রমণী সকল নৃত্য করিবে তাহাদের অপূর্ব্ব নৃত্যে অবশ্য আপনাদের চমৎকার বোধ হইবে। অনন্তর দলপতি তাঁহাদের মুখাবরণ দর্শন করিয়া কহিলেন আমি যৌবন দশায় তোমাদের ন্যায় এই রূপ বদনাচ্ছাদন ধারণ করিয়া কত শত যুবতীর কর্ণ সমীপে মুখ দিয়া গল্প করিয়াছি। তদনন্তর তৌর্য্যত্রিক আরম্ভ হইল। রোমিও নৃত্য কারিণী কোন কামিনীর অনুপম রূপ লাবণ্য অবলোকন করিয়া মুগ্ধ হইলেন। তাঁহার বোধ হইল তরুণীর শরীরের জ্যোতিঃ প্রদীপের প্রভা অপেক্ষা প্রকাশমান। নিশাসময়ে শ্যামবর্ণ পুরুষের গলদেশস্থ মহার্হ মণি ন্যায় রূপের ছটা বাহির হইতেছে। পরে আপনা আপনি কহিতে লাগিলেন বয়সী সংঘ সহিত কপোতিকা গমন করিলে সঙ্গিনীগণ অপেক্ষা তাহার যেমন শোভা প্রকাশ পায় এই রামা আপনার অনুপম কান্তিদ্বারা সেই রূপে সমস্ত সমভিব্যাহারিণী রমণীর রূপ লাবণ্য অভিভব করিয়া দীপ্তি পাইতেছেন। তাঁহার এই সমস্ত প্রশংসা বাক্য ক্যাপিউলেত দলপতির ভ্রাতৃপুত্র তাইবাল্ত শুনিতে পাইল এবং স্বর পরিচয়ে চিনিতে পারিল। তাইবাল্ত স্বভাবতঃ কোপন, ঐ কথা শুনিয়া মনে করিল বিপক্ষ পক্ষের এক ব্যক্তি ছদ্মবেশে আসিয়া উৎসব কালে পরিহাস করিতেছে। অতএব রোষ বশতঃ ভীষণ মূর্তি ধারণ পুরঃসর তৎক্ষণাৎ তাঁহাকে শমন সদনে প্রেরণের উদ্যম করিল। সে তদণ্ডে স্বীয় সংকল্প সিদ্ধ করিতে পারিত, ক্যাপিউলেত দলপতি তাহাকে নিরস্ত করত কহিলেন এ সময় গোলযোগ উপস্থিত করিলে নিমন্ত্রিত লোকের বৈরক্তি জন্মিবে এবং এই যুবা রোমিও ভদ্রবেশে আসিয়াছে অধিকন্তু বেরোনাস্থ অপামর সাধারণ সকল লোকে মুক্তকণ্ঠে সুশীল ও ধার্ম্মিক বলিয়া ইহাঁর

